
Su ebbes misst gemacht werrn

Omm Sunndaach omm Stommdisch war de Hubert widder emol debei. Er dut joo
schunn long weit ewegg vunn Flerschem doo owwe im Norde wohne, awwer aul’er
dasser nor noch Hochdeitsch babbeld isser enn Flerschemer gebliwwe.

Unn aach dissmol hodder gefroochd: Ihr Manner, was gibt es Neues in Florsheim? Auf
dem Axthelmgelande tut sich ja jetzt was, habe ich gelesen, da soll jetzt die Terra ran,
weil kein Investor gefunden wird. Was haltet ihr davon?

De Karl unn aach de Schorsch hawwe die Achsele gezuggd, isch awwer habb gesaad:
Isch hall dess ferr gut. Doo werrd donn wenischdens su rischdisch was ferr Flerschem
gebaut, weil isch denk, su enn Investor will baue, wie er wo onnersders aach schunn
gebaut hott, Standard ewe unn nix, was extra uff Flerschem zugeschnidde iss. Also isch
due merr vunn de Terra was verspreche.

Doo seet de Hubert: Das mit dem ,auf FIorsheim zugeschnitten® ist ein gutes Argument,
ich bin mal gespannt, wie die Sache ausgeht. Ubrigens, ihr habt doch schon immer mal
die Stadt Fl6rsheim interessant fur Auswartige machen wollen, ich denke da an die Vor-
schlage vom Georg, der die schone alte Kapelle in der Bahnhofstrale zum Wallfahrtsort
machen will, oder an seine weltweit erste Pendelbahn mit Turmen und Aufztgen. Hast
du noch etwas in petto, lieber Georg?

Ei nodierlisch, seet doo de Schorsch, isch habb im Fernseh ebbes geseh unn habb
gleich gedenkt, dess war was ferr uns.

Fracht de Karl: Ei was hosden dir donn jetz schunn widder ausgedenkt?

Doo grinst de Schorsch: Mir hawwe doch su e Hochseekogge im Stadtwabbe,
doodriwwer hott doch vor e paar Daach de Professer Metzner in de Kulturscheier ge-
sproche, unn doo kennt merr joo de Ootraach stelle, dass Flerschem als Hansestadt
ooerkennd werrd. ,Hansestadt Flerschem®, wie schee! Die gonse Flussreisende, die
sunnst onn Flerschem grad vorbeifahrn, deede hier ooleesche unn deede sisch unser
Stadt oogugge, unn alle Werrtschaffde in de Altstadt deede enn mords Betrieb kriehe.
De Hubert hott aach gegrinst. Georg, nicht schlecht, das kdnntet ihr beantragen. Aber
ich glaube nicht, dass ihr damit Erfolg haben werdet. Aber etwas anderes solltet ihr ma-
chen, damit die Gastwirtschaften voll werden und sogar ausbauen mussen: Die Flors-
heimer Wirtschaften mussten sich unter der Moderation von der Stadtverwaltung zu-
sammentun und gemeinsam nach aul3en auftreten. Also dass der Hirsch, das Boots-
haus, die Karthaus, die Nachfolger der Fayence, das Joffche, aber auch die beiden
Wirtschaften am Bahnhof gemeinsam die Altstadt FIérsheims vermarkten als eine Stadt,
in der es gut zu essen und zu trinken gibt, mit verschiedenen Angeboten und fur Jede
und Jeden etwas. Daflir muss ein gemeinsames Prospekt, ein gemeinsamer Auftritt im
Internet und dafir missen immer wieder gemeinsame und fir die Auswahl der Gerichte
untereinander abgesprochene Angebote gemacht werden. Die Frankfurter, die Wiesba-
dener, die Mainzer und noch viele mehr suchen so etwas, glaubt mir. Florsheim ist gut
an die Schiene und an die Stralden angebunden, und wenn man dann noch Anreize fur
die Autofahrer gibt, dass der Fahrer, der ja keinen Alkohol trinken darf, flr seine Ent-
haltsamkeit einen Gutschein bekommt fur ein andermal, wenn er sich fahren lasst, so
etwas und noch viel mehr solltet ihr machen, dann kriegt ihr auch viele Gaste nach
Florsheim.

Hubert, hawwe mir drei gesaad unn hawwem uff die Schulder geklobbd, dess werrn
merr mol weitergewwe, su ebbes misst gemachd werrn.. Eiern Honnes



